ՀԻՄՆԱՎՈՐՈՒՄ

1.Իրավական ակտի ընդունման անհրաժեշտությունը
Սույն որոշման նախագծի ընդունման անհրաժեշտությունը  պայմանավորված է նրանով, որ Կառավարության 2020 թվականի սեպտեմբերի 3-ի թիվ 1459-Ա որոշմամբ Շենգավիթ վարչական շրջանի Արարատյան փողոց 26 հասցեում գտնվող տարածքը ամրացվել է  Առողջապահական և աշխատանքի տեսչական մարմնին (այսուհետև՝ Տեսչական մարմին)։ Տվյալ շենք տեղափոխվելու և բնականոն գործունեություն իրականացնելու համար ՄԱԿ-ի զարգացման ծրագրի Հայաստանյան գրասենյակի (այսուհետ՝ ՄԱԶԾ) և Տեսչական մարմնի միջև 2021 թվականի հունիսի 10-ին ստորագրվել է հուշագիր, որի շրջանակում ՄԱԶԾ-ի կողմից ձեռք բերված նախագծի հիման վրա 2022 թվականի հուլիսի 15-ին Վարչապետի աշխատակազմի և «Նորտեքս Էնջինիրինգ» ՓԲԸ-ի միջև կնքվել է պայմանագիր՝ ՎԱ-ԱԱՏՄ-ԲՄԱՇՁԲ-22/14-1 ծածկագրով՝ 229 850 000 (երկու հարյուր քսանինը միլիոն ութ հարյուր հիսուն հազար) ՀՀ դրամի չափով՝ վերանորոգումն իրականացնելու համար, որից 2022 թվականին 121 817 882.11 (հարյուր քսանմեկ միլիոն ութ հարյուր տասնյոթ հազար ութ հարյուր ութսուներկու ամբողջ տասնմեկ) ՀՀ դրամի չափով կնքվել է համաձայնագիրը։ Սակայն Կապալառուի կողմից տեղեկացվել է, որ որոշ աշխատանքներ չեն կարող հասցնեն իրականացնել, այդ իսկ պատճառով 3 457 674.11 (երեք միլիոն չորս հարյուր հիսունյոթ հազար վեց հարյուր յոթանասունչորս ամբողջ տասնմեկ) ՀՀ դրամի չափով  նվազեցվել է գումարը և աշխատանքները տեղափոխվել են 2023 թվականին, իսկ տեխնիկական հսկողության համար 1 500 000 (մեկ միլիոն հինգ հարյուր հազար) ՀՀ դրամի չափով 2022 թվականին կնքվել է պայմանագիր «Լիլռուզ» ՍՊԸ-ի հետ, որից 795 000 (յոթ հարյուր իննսունհինգ հազար) ՀՀ դրամը վճարվել է տվյալ տարում։
2023 թվականի համար 111 489 792.10  (հարյուր տասնմեկ միլիոն չորս հարյուր ութսունինը հազար յոթ հարյուր իննսուներկու ամբողջ տաս)  ՀՀ դրամի չափով կնքվել է  համաձայնագիր, սակայն տվյալ տարվա բյուջեն հաստատվել է 105 850 000 (հարյուր հինգ հազար ութ հարյուր հիսուն հազար) ՀՀ դրամ, որից 705 000 (յոթ հարյուր հինգ հազար) ՀՀ դրամը նախատեսված է տեխնիկական հսկողության վճարման համար և այս գումարի մեջ ներառված չի եղել 2022 թվականի տեղափոխված աշխատանքների գումարը՝ 3 457 674.11 (երեք միլիոն չորս հարյուր հիսունյոթ հազար վեց հարյուր յոթանասունչորս ամբողջ տասնմեկ) ՀՀ դրամի չափով, ինչպես նաև 2 887 117.99 (երկու միլիոն ութ հարյուր ութսունյոթ հազար հարյուր տասնյոթ ամբողջ իննսունինը) ՀՀ դրամի չափով ի սկզբանե հաստատված գումարը սխալ է հաշվարկվել։ Կատարվել են նաև հավելյալ աշխատանքներ, որոնց ընդհանուր ծախսը կազմում է մոտավորապես 4 000 000 (չորս միլիոն) ՀՀ դրամ։
Հաշվի առնելով այս հանգամանքները անհրաժեշտ է կատարել հոդվածային վերաբաշխում  10 344 792.1 (տաս միլիոն երեք հարյուր քառասունչորս հազար յոթ հարյուր իննսուներկու ամբողջ տաս հարյուրերոդական) ՀՀ դրամի չափով, որը կլորացնելով կազմում է 10 345 000 (տաս միլիոն երեք հարյուր քառասունհինգ հազար) ՀՀ դրամ։
 2023 թվականին վերանորոգման ընթացքում լրամշակվել են նախագծա-նախահաշվային փաստաթղթերը, որի մեջ ներառված չեն եղել ինտերնետային ցանցը, հակահրդեհային անվտանգության ապահովումը՝ տեխնիկական հսկողությամբ և հավելյալ աշխատանքները ((150 000 ՀՀ դրամի չափով) համար անհրաժեշտ է ընդհանուր 18 042 300 (տասնութ միլիոն քառասուներկու հազար երեք հարյուր)) ՀՀ դրամ։ Վերանորոգման աշխատանքները նախատեսվում է  ավարտել սույն տարվա նոյեմբեր ամսին։ 
Միաժամանակ 2023 թվականին հիգիենիկ, սանիտարահիգիենիկ և հակահամաճարակային ոլորտներում իրականացրել է նախատեսվածից ավելի մեծ թվով ստուգումներ, ինչպես նաև վերջին ամիսներին քանակապես ավելի շատ են հարուցվել վարչական վարույթներ՝ մասնավորապես ՀՎԿԱԿ ՊՈԱԿ-ից ստացված տեղեկատվության հիման վրա, ինչի արդյունքում՝ ջրի լաբորատորիական փորձաքննության կրկնակի աճ է գրանցվել։ Վերոգրյալով պայմանավորված անհրաժեշտություն է առաջացել կատարել համապատասխան հոդվածային վերաբաշխումները, լրացումները և փոփոխությունները՝ Տեսչական մարմնի կողմից պետական վերահսկողության պատշաճ և լիարժեք իրականացման, ինչպես նաև վերանորոգման աշխատանքները սահմանված ժամկետներում ավարտին հասցնելու համար:

2.Առկա խնդիրների առաջարկվող լուծումները 
· [bookmark: _Hlk138072228]Արարատյան 26 հասցեի վերանորոգման համար կնքված պայմանագրի 2022 թվականի համաձայնագրի մեջ ներառված աշխատանքների մի մասը 3 457 674.11 (երեք միլիոն չորս հարյուր հիսունյոթ հազար վեց հարյուր յոթանասունչորս ամբողջ տասնմեկ) ՀՀ դրամի չափով տեղափոխվել են 2023 թվական՝ հիմք ընդունելով Կապալառուի կողմից գրությունը։ 2023 թվականի համար 111 489 792.10 (հարյուր տասնմեկ միլիոն չորս հարյուր ութսունինը հազար յոթ հարյուր իննսուներկու ամբողջ տաս) ՀՀ դրամի չափով կնքվել է  համաձայնագիր, իսկ 2023 թվականի պետական բյուջեով հաստատվել է 105 850 000  (հարյուր հինգ հազար ութ հարյուր հիսուն հազար) ՀՀ դրամ, որից 705 000 (յոթ հարյուր հինգ հազար) ՀՀ դրամը նախատեսված է տեխնիկական հսկողության վճարման համար և այս գումարի մեջ ներառված չի եղել 2022 թվականի տեղափոխված աշխատանքների գումարը։ Ինչպես նաև նախագծանախահաշվային փաստաթղթերի լրամշակման արդյունքում ավելացել է ինտերնետային ցանցի, հակահրդեհային անվտանգության ապահովումը՝ տեխնիկական հսկողությամբ և հավելյալ աշխատանքներ։
Հետևաբար հաշվի առնելով վերը նշված հանգամանքները և մանրամասն հաշվարկները՝ ընդհանուր անհրաժեշտ գումարը կազմում է 28 387 300 (քսանութ միլոին երեք հարյուր ութսունյոթ հազար երեք հարյոր) ՀՀ դրամ՝ վերանորոգման ընթացքն ապահովելու համար։
· 2023 թվականին հիգիենիկ, սանիտարահիգիենիկ և հակահամաճարակային ոլորտներում իրականացվել է ավելի մեծ թվով ստուգումներ (նախատեսվել էր իրականացնել 125 հատ ստուգում), որն 2022 թվականի համեմատ աճել է 18.4 տոկոսով։ 2023 թվականի 1213 ծրագրի 11015 (տեսչական վերահսկողության շրջանակներում լաբորատոր փորձաքննության ապահովում) միջոցառման շրջանակներում ջրի փորձաքննության համար պետական բյուջեով հաստատվել է 17 510 000 (տասնյոթ միլիոն հինգ հարյուր տաս հազար) ՀՀ դրամ և կնքվել է պայմանագիր «Լասմեդ» ՍՊԸ-ի հետ (ծածկագիր՝ ՎԱ-ԱԱՏՄ-ԳՀԾՁԲ-23/5-1), որի փաստացի ծախսը հունիսի 1-ի դրությամբ կազմում է 14 104 150 (տասնչորս միլիոն հարյոր չորս հազար հարյուր հիսուն) ՀՀ դրամ, իսկ մնացորդը՝ 3 405 850 (երեք միլիոն չորս հարյուր հինգ հազար ութ հարյուր հիսուն) ՀՀ դրամը, որը նույնիսկ չի բավականացնի հուլիս ամսվա համար։ Հաշվի առնելով այն հանգամանքը, որ մինչ տարեվերջ Տեսչական մարմնի կողմից հիգիենիկ, սանիտարահիգիենիկ և հակահամաճարակային ոլորտում իրականացվող վերահսկողական աշխատանքների շրջանակներում նախատեսվում է հուլիսից դեկտեմբեր ամիսներին լաբորատորիական ծառայություններ, ուստի անհրաժեշտ է առնվազն 20 000 000 (քսան միլիոն) ՀՀ դրամ։
Հետևաբար 2023 թվականին վերոնշյալ ծառայության ձեռքբերումը խիստ հրատապ է՝ Տեսչական մարմնի վերահսկողական գործողությունների բնականոն ընթացքը ապահովելու համար:

3. Կարգավորման նպատակը և բնույթը
Տեսչական մարմնի կողմից իրականացվող վերահսկողական աշխատանքների բնականոն գործունեությունն  օրենքով սահմանված կարգով ապահովելու համար, ինչպես նաև պայմանագրի մնացորդի անբավարարության պատճառով լաբորատորիական ծառայությունների գործընթացին ընթացք տալ հնարավոր չէ, ուստի անհրաժեշտություն է առաջացել կրկին  կատարել գնում, ինչպես նաև աշխատողների բնականոն գործընթացը ապահովելու և տվյալ մասնաշենք տեղափոխվելու համար՝ վերանորոգման հավելյալ աշխատանքներն իրականացնելու նպատակով անհրաժեշտ է հավելյալ գումարի տրամադրում։
[bookmark: _Hlk80712119][bookmark: _Hlk141428595][bookmark: _Hlk141428542]Հետևաբար առաջացած խնդրի հրատապ լուծման անհրաժեշտությունից ելնելով առաջարկվում է 4111 «Աշխատողների աշխատավարձեր և հավելավճարներ» հոդվածում առկա տնտեսման միջոցների հաշվին, որն առաջացել է թափուր հաստիքների առկայությամբ, «1213» «Տեսչական վերահսկողության ծրագիր» ծրագրի «11001» «Առողջապահության ոլորտում վերահսկողության ծառայություններ» միջոցառման «4111» «Աշխատողների աշխատավարձեր և հավելավճարներ» տնտեսագիտական դասակարգման հոդվածից՝ ընդհանուր 48 387 300 (քառասունութ միլիոն երեք հարյուր ութսունյոթ հազար երեք հարյուր) ՀՀ դրամ նվազեցնել, որից 20 000 000 (քսան միլիոն) ՀՀ դրամն ուղղել «1213» «Տեսչական վերահսկողության ծրագիր» ծրագրի «11015» «Առողջապահական և աշխատանքի տեսչական վերահսկողության շրջանակներում լաբորատոր փորձաքննության ապահովում» միջոցառման 4241 «մասնագիտական ծառայություններ» տնտեսագիտական դասակարգման հոդվածի 71911100 CPV դասակարգչին, իսկ 28 387 300 (քսանութ միլիոն երեք հարյուր ութսունյոթ հազար երեք հարյուր) ՀՀ դրամն ուղղել «1213» «Տեսչական վերահսկողության ծրագիր» ծրագրի «31009» «ՀՀ առողջապահական և աշխատանքի տեսչական մարմնի շենքային պայմանների բարելավում» միջոցառման 5113 « Շենքերի և շինությունների կապիտալ վերանորոգում» տնտեսագիտական դասակարգման հոդվածի 45611300 CPV դասակարգչին:

4. Նախագծի մշակման գործընթացում ներգրավված ինստիտուտները և անձինք 
Նախագծերը մշակվել են Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Տեսչական մարմնի կողմից համատեղ։

5. Ակնկալվող արդյունքը
Նախագծերի ընդունման արդյունքում կկարգավորվեն Տեսչական մարմնի գործունեության հետ կապված խնդիրները՝ ստեղծելով Տեսչական մարմնի բնականոն վերահսկողության համար անհրաժեշտ և բավարար նախադրյալներ, մասնավորապես.
· լաբորատորիական ծառայությունների ձեռքբերման պարագայում Տեսչական մարմինը հնարավորություն կունենա ապահովելու իրեն վերապահված կանոնադրական գործառույթների և լիազորությունների շրջանակներում օրենքով սահմանված աշխատանքների իրականացումը, 
· իսկ շենքի վերանորոգման արդյունքում՝ Տեսչական մարմնի աշխատողների նվազագույն և բնականոն ընթացքի ապահովում։

6.Կապը ռազմավարական փաստաթղթերի հետ. 2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Ներկայացվող նախագիծը չի բխում ռազմավարական փաստաթղթերից։

7. Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ
Նախագծի ընդունմամբ Հայաստանի Հանրապետության 2022 թվականի պետական բյուջեում ծախսերի ավելացում և նվազեցում չի նախատեսվում:




